
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
    Հայաստանի Հանրապետության Կառավարության «Հայաստանի Հանրապետության 2023 թվականի պետական բյուջեում վերաբաշխում և լրացում, Հայաստանի Հանրապետության կառավարության 2022 թվականի դեկտեմբերի 29-ի N2111-ն որոշման մեջ փոփոխություններ և լրացումներ կատարելու մասին» որոշման նախագծի ընդունումը պայմանավորված է Տ-4-57, /Մ-11/ (Վարդենիս)-Այրք-Ներքին Շորժա և Տ-4-42, /Տ-4-57/-Վերին Շորժա մարզային նշանակության ավտոճանապարհների կոպճային ծածկով անցանելիության ապահովման նպատակով՝ նախագծերի  պատրաստման և գնահատման, ինչպես նաև փորձաքննության ծառայություննեի ձեռքբերման անհարժեշտությամբ:
2. Ընթացիկ վիճակը և խնդիրները
     Ֆինանսական միջոցների սղությամբ պայմանավորված, երկար տարիներ հիմնանորոգման կամ վերանորոգման աշխատանքներ չկատարելու պատճառով Տ-4-57, /Մ-11/ (Վարդենիս)-Այրք-Ներքին Շորժա և Տ-4-42, /Տ-4-57/-Վերին Շորժա մարզային նշանակության ավտոճանապարհների պատվածքը գոյություն չունի, երթևեկելի մասերը և կողնակները ամբողջությամբ քայքայվել են, դարձել դժվարանցանելի, երթևեկելի մասերի առանձին հատվածներ անանացանելի են նույնիսկ թեթև մարդատար տրանսպորտային միջոցների համար։ Նշված հանգամանքով պայմանավորված էլ վերոնշյալ ճանապարհների երթևեկելի մասերի ամբողջությամաբ քայքայված ծածկի (ասֆալտբետոն և գրունտային) ապահովումը ինքնին ենթադրում է կապիտալ բնույթի ծախս (տվյալ հանգմանաքով պայմանավորված էլ չի կարող իրականացվել՝ 1049 ծրագրի 11002 միջոցառման շրջանակներում): նկատի ունենալով, որ ավտոճանապարհների վրա երկար տարիներ հիմնանորոգման աշխատանքներ չեն կատարվել, ուստի անհրաժեշտ է կապիտալ բնույթի ծախսերի շրջանակներում ապահովել ճանապարհների անցանելիությունը, որից հետո ՀՀ կառավարության 2010 թվականի նոյեմբերի 4-ի N 1419-Ն որոշմամբ սահմանված կարգով ՀՀ Գեղարքունիքի մարզպետի աշխատակազմը նշված ավտոճանապարհների վրա կիրականացնի ընթացիկ ամառային և ձմեռային պահպանության աշխատանքներ։
   Հարկ է նշել, նաև որ ճանապարհները ունեն նաև ռազմավարական կարևոր նշանակություն՝ անցնում են Վարդենիս համայնքի Այրք, Ներքին Շորժա և Վերին Շորժա բնակավայրերով, ինչպես նաև համարվում են Վարդենիս համայնքի բնակավայրերի խոտհարքներ և արոտավայրեր տանող ճանապարհները։ 
     Ներկայումս խիստ անհրաժեշտություն և առաջացել իրականացնել վերը նշված ավտոճանապարհների կոպճային ծածկով անցանելիության ապահովման աշխատանքներ, ինչպես նաև հիմնանորոգման շրջանակներում վերականգնել՝ ճանապարհների հողային պաստառը, ջրահեռացման համակարգը, երթևեկելի մասում և կողնակներում տեղադրել ճանապարհային ավազակոպճային մանգաղաձև ծածկը։
     Այսպիսով՝ ավտոճանապարհների կոպճային ծածկով անցանելիության ապահովման նպատակով պահանջվող 4,746.0 հազար դրամը առաջարկում ենք վերաբաշխել՝ Հայաստանի Հանրապետության 2023 թվականի պետական բյուջեով Հայաստանի Հանրապետության տարածքային կառավարման և ենթակառուցվածքների նախարարության «1049 Ճանապարհային ցանցի բարելավում» ծրագրի «11002 Մարզային նշանակության ավտոճանապարհների պահպանման և անվտանգ երթևեկության ծառայություններ» միջոցառումից: Հարկ է նշել նաև, որ վերաբաշխվող գումարը տնտեսում չի հանդիսանում, վերջինս գոյացել է սպասարկման աշխատանքների կատարման նվազեցման գործակիցների կիրառման արդյունքում: Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա:
3.Տվյալ բնագավառում իրականացվող քաղաքականությունը
[bookmark: _GoBack]	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
4.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ Գեղարքունիքի մարզպետի աշխատակազմի կողմից: 
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
6. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7.Ակնկալվող արդյունք
Տ-4-57, /Մ-11/ (Վարդենիս)-Այրք-Ներքին Շորժա և Տ-4-42, /Տ-4-57/-Վերին Շորժա մարզային նշանակության ավտոճանապարհների կոպճային ծածկով անցանելիության ապահովում:
8.Կապը ռազմավարական փաստաթղթերի հետ.
Սույն նախագծի ընդունումը կնպաստի ՀՀ կառավարության 2021-2026 թվականների ծրագրով նախատեսված ճանապարհաշինության զարգացման ոլորտում ՀՀ կառավարության ռազմավարական խնդիրների իրագործմանը՝ այն է մարզային (տեղական) նշանակության ավտոմոբիլային ճանապարհային ցանցի նորոգում, հիմնանորոգում և որակի շարունակական բարձրացում։



